
«Велӧдӧм» нацпроект: Комиын восьтісны медводдза школьнӧй  «Кванториум»
Кыпыд церемонияӧ, мый вӧлі моз тӧлысь 26 лунӧ, пырӧдчис Коми Республикаса Юралысь Владимир Уйба.
«Кванториум» котыртӧма Сыктывкарын Пушкин нима гимназия подув вылын «Велӧдӧм» национальнӧй проект серти. Сэні вермасны занимайтчыны оз сӧмын гимназистъяс, но и содтӧд тӧдӧмлун босьтан нырвизьяс серти велӧдчысьяс. Выль шӧрин сетас позянлун сӧвмӧдны челядьлысь тӧдӧмлунъяс да креативнӧй кужанлунъяс биология, химия, физика, робототехника да вылыс технологияяс юкӧнъясын. Быд нырвизьлӧн удж вылӧ оборудуйтӧма ыджыд лабораторияяс.
«Кванториум» подув вылын кутасны нуӧдны гожся лагеръяс тематическӧй профильнӧй сменаяс, карса велӧдчысьяслы велӧдан мероприятиеяс, велӧдысьяслы мастер-классъяс. Татшӧм мероприятиеяссӧ позьӧ нуӧдны и онлайн-форматын. Ковидлы паныд дзескӧдӧмъяс киритӧм бӧрын артавсьӧ котыртны велӧдан удж «Орбита» сыктывкарса микрорайонын олысь челядьлы.
Жыръяслысь дизайн-проектсӧ лӧсьӧдісны И.А. Куратов нима Сыктывкарса гуманитарно-педагогическӧй колледжын уджалысьяс. Уджсӧ вылӧ донъялісны федеральнӧй тшупӧдын да вӧзйисны вӧдитчыны сійӧн Россияса мукӧд карын модельнӧй стандарт пыдди.
«Кванториумлысь» лабораторияяс видзӧдлӧм бӧрын Владимир Уйба пасйис, мый школаса технопарк лои ӧнія кадлы лӧсяланаӧн да лӧсьыдӧн.
«Ми восьтам ӧнія кадлы лӧсялана оборудованиеӧн могмӧдӧм выль велӧдан шӧринъяс, медым миян челядь каръясын да сиктъясын велӧдчисны окотапырысь, - пасйис Коми Республикаса Юралысь. - Эска, мый «Велӧдӧм» нацпроект серти котыртана став тайӧ объектыс отсаласны ныв-зонлы велӧдчыны нӧшта на ыджыдджык интересӧн, а велӧдысьяс ӧнія оборудование отсӧгӧн вермасны котыртны велӧдан да быдтан-сӧвмӧдан удж выль тшупӧдын».
Школьнӧй «Кванториум» восьтӧмӧ пырӧдчисны Федеральнӧй Собраниелӧн Каналан Думаса депутат Ольга Савастьянова, Коми Республикаса Каналан Сӧветӧн Веськӧдлысь Сергей Усачёв, Коми Республикаса велӧдан, наука да том йӧз политика министр Наталья Якимова, Сыктывкарса мэр Наталья Хозяинова.

Нацпроект «Образование»: в Коми открыли первый школьный «Кванториум»
В торжественной церемонии, которая состоялась 26 августа, принял участие Глава Республики Коми Владимир Уйба.
«Кванториум» создан на базе гимназии имени Пушкина в Сыктывкаре в рамках национального проекта «Образование». В нём смогут заниматься не только гимназисты, но и учащиеся по направлениям дополнительного образования. Новый центр позволит развивать у ребят знания и креативные навыки в сфере биологии, химии, физики, робототехники и высоких технологий. Для каждого направления оборудованы просторные лаборатории.
На базе «Кванториума» будут проходить тематические профильные смены летних лагерей, обучающие мероприятия для школьников города, мастер-классы для педагогов. При этом подобные мероприятия можно будет проводить и в онлайн формате. После снятия антиковидных ограничений планируется организовать образовательный процесс для детей, живущих в сыктывкарском микрорайоне «Орбита».
Дизайн-проект помещений разработан сотрудниками Сыктывкарского гуманитарно-педагогического колледжа имени И.А. Куратова. Работа получила высокую оценку на федеральном уровне и рекомендована для использования в других городах России в качестве модельного стандарта.
Осмотрев лаборатории «Кванториума», Владимир Уйба отметил, что школьный технопарк получился современным и уютным.
«Мы открываем новые образовательные центры, оснащённые современным оборудованием, чтобы наши ребята в городах и сельской местности обучались с интересом, - подчеркнул Глава Республики Коми. - Уверен, что все эти объекты, создаваемые в рамках нацпроекта «Образование», помогут ребятам заниматься с ещё большим интересом, а педагоги с помощью современного оборудования смогут организовать процесс обучения и воспитания на качественно новом уровне».
В открытии школьного «Кванториума» также приняли участие депутат Государственной думы Федерального Собрания России Ольга Савастьянова, Председатель Государственного Совета Республики Коми Сергей Усачёв, министр образования, науки и молодёжной политики Республики Коми Наталья Якимова, мэр Сыктывкара Наталья Хозяинова. 
